
5. CRUCEIRO DE BRANDOÑAS 

  

INICIO 

 

6. CRUCEIRO de ORBELLIDO 

Catalogouno Xosé Troiano.  

Cruceiro de tipo crucifixo. Ten a 

plataforma enterrada e o seu 

pedestal, cuadrangular, é de 

formigón. O varal, cadrado con 

chafráns, é de granito. O capitel, 

rectangular, é de formigón, ó igual ca 

cruz, rectangular. Polo anverso 

represéntase a Cristo crucificado con 

tres cravos, inclinando a cabeza cara 

á dereita con coroa de espiñas. Ten 

as mans abertas e o pano de pureza 

anoado á dereita. Enriba da cabeza, 

un cartel coas siglas INRI. Polo 

reverso non posúe imaxe.  

(http://patrimoniogalego.net/index.php/12332/2012/01/cruceiro-do-orbellido/) 

7. NECRÓPOLE MEGALÍTICA DE CABRAL 

  

- 

INICIO 

Descrición: A arca de Rabós principia un rico conxunto monumental, con 20 mámoas máis, que se estende cara o Leste ao 

longo de 1 quilómetro. A mámoa ou medoña é un amoreamento artificial de terra, para agochar a estrutura pétrea do 

dolmen, lugar de enterramentos característico da cultura megalítica. Casualmente ou non, no centro deste extenso campo 

de mámoas, foi construído o actual cemiterio da parroquia de Baíñas. 

Catalogouno Manuel Rial.  

Desde o chan do Cabral a Rabós e Baíñas sitúase un extenso campo de mámoas, caracterizado por terreos con pequenas 

lombas topográficas e terreos húmidos con brañas. Unha típica paisaxe megalítica que deixa ao descuberta no Rabós parte 

dunha anta: Dolmen Arca de Rabós. 

Son os restos dun monumento megalítico funerario do período Neolítico, situado no lugar de Rabós, que conserva 3 

chantas do corredor e parte da tampa. Xunto coa Pedra da Arca, fai parte da Ruta dos Dolmens da Terra de Soneira, cun 

total de 9 lugares lendarios que conforman unha das áreas máis prolíficas de todo o arco atlántico europeo para este tipo 

de construcións. 

Conserva parte da tampa da cámara poligonal, que está soportada por dous esteos inclinados cara ao interior. Si se 

conserva parte do corredor (tres chantas verticais) orientado cara ao leste nesta mámoa profundamente profanada. 

Segundo Ramón Boga, a cámara tería sete esteos, dos que só se conservan dous. Tamén di que se poden conservar 

gravados no seu interior. Ficha completa en patrimoniogalego.net (http://patrimoniogalego.net/?p=5951) 

http://patrimoniogalego.net/?p=5951

8.   Centro de Acollida de Peregrinos. INFO Baiñas 
 

 
 
ALBERGUE BAIÑAS. 
(https://goo.gl/maps/LJWMBj4a4ZSmSX7Y6) 
Lugar do Outeiro. Centro Cultural  
Josefina e Ramón. Tel 0034 606625927 e 
682712072  
Asociación Baiñas no Camiño. 
(https://www.facebook.com/bainasnocamino/) 
10 camas literas, cuarto de baño con ducha zona 
de cocina. Microondas 

9. CASETAS DA FEIRA DE BAIÑAS 

A FEIRA DE BAÍÑAS. OS SULEIROS DA FEIRA. FOTOS MATILDA ANDERSON.  

(https://images.app.goo.gl/FSRE7KJmYYJaEzjz8) 

A Feira de Baíñas foi un importante mercado comarcal entre os séculos XVIII 

e XX e aínda se conservan varias casetas tradicionais (aínda que tapiadas as 

súas partes superiores) onde se gardaban as mercadorías. 

O medre de Baíñas estivo estreitamente vencellado a un importante feito 

socioeconómico como foi a súa feira mensual, de sona comarcal (como as 

de Baio, Ponte do Porto, Vimianzo) que se celebraba cada primeiro 

domingo de mes, (e un feirón, de menor importancia o 3º sabado do mes), 

A feira de Baíñas xa aparece consolidada nos séculos XVIII, XIX, e boa parte 

do XX. Contra finais do século pasado entrou en crise, e paulatinamente 

rematou desaparecendo. O espazo da feira extendíase por todo o lugar: no 

Outeiro situábase a feira do gando (cabalar, vacuno e porcino), e ó longo de 

toda estrada, o resto da feira cos produtos do campo, e unha extensa 

variedade de tendeiros ambulantes: produtos alimenticios tecidos, 

calzados, cerámica, ferretería… 

Vinculados ó acontecemento da feira habia construcións non permanetes 

para ralizar a compravenda de produtos, e mais outras construcións 

permanentes, hoxe desaparecidas, tan só quedan vestixios, ós que 

chamaban os suleiros da feira. Estes suleiros, penedellos ou galpóns, que 

tiñan unhas dimensións de 2-3m. de ancho por máis de trinta metros de 

longo, eran unhas construcións elementais de pedra, que se alugaban, 

destinadas a protexer das condicións climatolóxicas adversas aos feirantes 

que viñan expoñer e e negociar as súas mercadurías. Estaban localizados 

estes pendellos en ámbolas dúas marxes da estrada que atravesa Baíñas, e a súa fronte aparece aberta, unicamente 

interrumpida por toscos pilares de pedra que sostiñan o teito, e 

cuns mostradores dunha cachotería moi elemental, o mesmo cós 

muros posteriores. Nalgún casos, os diferentes postos de venta 

instalados nos suleiros estaban separados entre eles por uns 

taboados de madeira. 

  
INICIO 

10.   IGREXA DE SANTO ANTOÍÑO DE BAÍÑAS 

Con orixe no século XIII e estilo románico rural, o corpo actual 

da igrexa é unha nave de cantería con torre e campanario, froito 

de sucesivas reformas. 

Do templo orixinal conserva, por exemplo, uns chamativos 

canzorros con motivos sexuais. Interesante engadido medieval, 

na fachada norte, é o tímpano con relevo de figura ecuestre. No 

interior consérvanse varias esculturas relixiosas de madeira do 

século XVIII. 

Considérase que o templo se construíu a principios do séc. XIII, 

concretamente entre 1215 e 1220, principalmente polo tipo de 

bóveda de canón apuntada do interior da ábsida ou capela 

maior, e polos arcos faixón –que sostén esta bóveda- e triunfal - 

de entrada desde a nave-, tamén apuntados (este apuntamento 

anuncia a proximidade do estilo gótico). 

Son interesantes os capiteis das semicolumnas que soportan os 

arcos, vexetais, con follas esquemáticas de pouco volume que se 

curvan acubillando bólas ou se enrolan formando volutas. 

O arco triunfal presenta unha rica molduración e remata nunha 

arcada axadrezada envolvente, disposta en catro fileiras 

superpostas. No interior da capela maior aínda se conserva, 

acaroada ós tres muros, a bancada que ocupaban os monxes do 

priorado nos oficios litúrxicos. 

Na porta travesa do muro norte chama a atención o seu 

tímpano cun relevo, un tanto desgastado, dunha figura humana montada sobre 

un cabalo ou asno: seguramente se trata dunha representación de san Martiño 

no momento en que parte a súa capa para darlla a un pobre. 

IMAXES. A causa dunhas reformas do ano 1967 desapareceron o retablo maior e 

o lateral de san Brais. Quedaron 

algunhas das súas imaxes, entre 

as que se poden salientar as 

seguintes: santo Antoíño, o 

patrón, vestido cos atributos dos 

diáconos (obra barroca de finais 

do séc. XVIII); san Bieito (vestido 

co hábito negro dos bieitos, coa 

mitra ó pé e un corvo cun pan; 

obra tamén barroca de finais do 

XVIII; a súa presenza explícase 

pola pertenza á orde beneditina dos monxes baiñáns); unha Inmaculada (de 

principios do séc. XIX); un san Brais (home vestido de bispo que leva a man 

á gorxa; obra barroca de mediados do XVIII), un san Roque (vestido de 

peregrino, de mediados do XVIII)..(http://semescom.gal/archivos/867) 

https://www.vimianzo.gal/patrimonio/ficha.php?idioma=es&directorio=1 

11.  MOSTEIRO de STO. ANTOIÑO de BAIÑAS 

A igrexa de Santo Antoíño pertencía a un mosteiro bieito cluniacense, con 

mencións documentais de hospedaxe á peregrinación desde o século XII, 

conformando un completo conxunto arquitectónico (actualmente en ruínas). Na 

antiga casa reitoral consérvanse unhas impoñentes dovelas da abadía e na igrexa 

poden observarse outros restos coma contrafortes, arcos ou as bancadas de 

pedra do altar, que ocuparían os freires durante os oficios litúrxicos... 

.... (http://semescom.gal/archivos/867) ... Segundo o padre Fr. Antonio Yepes na 

súa Crónica de la Orden de San Benito (Valladolid, 1613-1615), Santo Antoíño de 

Baíñas, na Idade Media “era monasterio en Tierra de Soneira; goza de título de 

abadía; fue anejo al de San Pedro de Fora por privilegio de D. Lope de Mendoza, 

arzobispo de Santiago, e hízose la unión el año mil quatrocientos diez y siete”. 

Despois, contra 1487, o mosteiro quedou reducido a simple priorado con tan só 

uns cantos monxes. Tiña, cando escribe Yepes, un couto dunha legua de longo e 

outra de ancho, con xurisdición civil e criminal; “tiene iglesia y claustro, con 

indicios de haber sido un buen monasterio”. 

12.    Cruceiro da Igrexa de Sto. Antoiño 

  

Cruceiro de pedra sobre plataforma de 

tres chanzos e fuste octogonal, con capitel 

decorado e imaxes de Cristo e Virxe nas 

respectivas caras do crucifixo. 

13. Eira de Mallar  

Coñecida como "eira do Castaño", 
trátase dun enlousado de pedra duns 30 
metros cadrados, onde se levaba a cabo 
a malla. A malla é unha tarefa agrícola 
ancestral, consistente en bater cereais 
contra o chan para extraer o gran, 
manualmente (por grupos de xente 
armada con manlle) ou mediante 
animais de tiro. Esta aira ten un 
cerramento de chantas de pedra, unha 
canle de drenaxe e un cuberto. 

14. Hóreos de Baiñas 

O núcleo de Baíñas conta con 14 hórreos 
catalogados, agrupados en 2 conxuntos: 7 
unidades no conxunto Norte e outros 7 no Sur. 
Todos en cantería completa de pedra (agás a 
cuberta lixeira) e estilo fisterrán, oscilan entre os 5 
e os 7 esteos de lonxitude (agás 2 con celeiro). 

15. Conxunto de muíños de Cabral 

Subindo o monte de Cabral e bordeando o río homónimo, 

desde Baíñas, atópanse 3 muíños hidráulicos consecutivos 

(un deles con teito de lousa). Conservan a edificación de 

mampostería e o cano por onde recibían a auga que, 

mediante un sistema impulsor de madeira, facía xirar as 

moas ou pedras de moer o gran para obter fariña. 

 

16. Cruceiro de Cabral 

Cruceiro de pedra, semellante ao da igrexa de Baíñas, 

illado no alto do monte. Aos pés deste cruceiro venerábase 

a Virxe Cabralexa e, ocultos nesta zona boscosa, están os 

restos das Casas de Cabral. Estas, serían o destino final dos 

últimos monxes do mosteiro de Baíñas, tras a súa 

desaparición no século XIX. 

 

 

 

 




